
				এই পাতাটির মুদ্রণ সংশোধন করা প্রয়োজন। 
সন ১৩১২ ] রঙ্গপুরের দেশীয় ভাষা SR
মাণিকৰ্টােব্দ গোপীচাঁদের গান রঙ্গপুর কোচবিহার প্রভৃতি স্থানের চুণ-ব্যবসায়ী যুগী ( যোগী) জাতীয় লোকের দ্বিতন্ত্রী বা দোতার নামক, ৰীণাযোগে দ্বারে দ্বারে গাইয়া অদ্যাপি জীবিকা অর্জন করিয়া থাকে। এই সকল যুগীদিগের ধৰ্ম্ম-পুজাদির প্রকরণ দেখিয়া তাহাদিগকে বৌদ্ধ সন্ন্যাসীর শেষ-নিদর্শন বলিয়া মহামহোপাধ্যায় শ্ৰীযুক্ত হরপ্রসাদ শাস্ত্রী মহাশয় প্রভৃতি অনুমান করেন।” বস্তুতঃ বঙ্গের এক প্রান্তে পালরাজগণের পতনে বৌদ্ধধৰ্ম্ম আশ্রয় বিহীন হইয়া পুণ্যতোয় করতোয়ার পূর্ব পারে অরণ্যময় বিস্তৃত কামরূপ রাজ্যে প্রবেশ করিয়াছিল। তৎকালে কামরূপ-রাজ্য মধ্যে ঘোর অন্তর্বিপ্লব চলিতেছিল এবং উহা ক্ষত্ৰিয় নরকবংশের পতনের পর হইতে বহু ক্ষুদ্র ক্ষুদ্র রাজ্যে বিভক্ত হইয়াছিল । ভাস্করবম্ম নামে কামরূপেশ্বর ছিলেন মাত্ৰ। এই ভাস্করবম্মার রাজত্বকালে খৃষ্টীয় ৭ম শতাব্দীতে বিখ্যাত চীনপরিব্রাজক হুয়েনসিয়াং কামরূপ পরিদর্শন করেন। তিনি তখন কামরূপে বৌদ্ধ মন্দিরাদি দেখিয়াছিলেন । ভাস্করবর্মী হিন্দুরাজা হইলেও ধৰ্ম্ম সম্বন্ধে তঁহার উদারতা ছিল, তিনি বঙ্গের সেনরাজগণের হ্যায় বৌদ্ধবিদ্বেষী ছিলেন না ?
ধৰ্ম্মপালকেই এতদ্দেশীয় বৌদ্ধ রাজ্যের স্থাপয়িত বলা যাইতে পারে। কিন্তু তিনি কিরূপে আপন রাজ্যস্থাপন করেন তাহার কোন ইতিহাস নাই। ধৰ্ম্মপাল বঙ্গের পালবংশসস্তৃত কোন বৌদ্ধ নরপতিবংশে “জন্মগ্রহণ করিয়া থাকিবেন । ধৰ্ম্মপালের সহিত তঁহার মৃত ভ্ৰাতা মাণিকৰ্চাদের পত্নী সুবিখ্যাত বীররমণী ময়নামতীর যুদ্ধের গাথা ঘুগীদিগের মুখে শুনিতে পাওয়া যায়। ময়নামতীর পুত্ৰ গোপীচঁাদ বৌদ্ধ সন্ন্যাসী হইয়া রাজত্ব ত্যাগ করেন এবং তঁহার পুত্ৰ ইতিহাস প্ৰসিদ্ধ ভবচন্দ্র রাজা হন। এই বংশের শেষ রাজার নাম পালরাজ। তঁহার বাটীর স্থান “পালের গড়’ নাম অন্যাপি ধারণা করিতেছে। ময়নামতী ও ধৰ্ম্মপালের বাটীর স্থান “ময়নামতীর কোটি’ ও ‘ধৰ্ম্মপালের গড়’ নামে রঙ্গপুরে বিখ্যাত। এই সকল বিবরণ হইতে ব্ৰঙ্গপুর জেলা যে বৌদ্ধদিগের শোবলীলা ভূমি ছিল তাহা বেশ অনুমান করা যায়। বঙ্গের অন্যান্য প্রদেশ হইতে বৌদ্ধধৰ্ম্মের সহিত পালি ভাষা বিতাড়িত হইলেও কামরূপে তাহ রক্ষিত হইয়াছিল এবং বৌদ্ধধৰ্ম্ম ভারতভুমিত্যাগ করিয়া হিমাচলের পরপারে গমনের পূর্বে, পবিত্ৰ কামরূপ ক্ষেত্ৰেই শেষ অশ্রুবিসৰ্জন কঁরিয়াছিল। এক্ষণে বৌদ্ধধৰ্ম্মের যে উচ্চ বিজয়নিনাদ জগতে ধ্বনিত হইতেছে, তাহ যে স্থানে প্ৰথমে উত্থিত হইয়াছিল, তথা হইতে কেবলমাত্ৰ ক্ষীণ প্ৰতিধ্বনি রাখিয়া চির বিদায় গ্ৰহণ করে, সেই ক্ষীণ প্ৰতিধ্বনি হইতেই রাজবংশী ভাষার উৎপত্তি। কিন্তু হায়! অযত্নে এ ক্ষীণ প্ৰতিধ্বনি টুকুও থামিয়া যায় । ইহা অপেক্ষা ভারতের অনুদারতার পরিচয় আর কি আছে ! 郸
প্রাকৃত ও পালিভাষার সহিত রাজবংশী ভাষার ঘনিষ্ট সম্বন্ধ থাকায় ইহাকে বাঙ্গালী ভাষার প্ৰথম আকার বলিয়া অনুমান করা যাইতে পারে। এরূপ অনুমান করিবার আরও কারণ এই যে, প্ৰাচীন হস্তলিখিত বাঙ্গালা কাৰ্য্যাদিতে রাজবংশী ভাষার বহুল ব্যবহার দেখিতে পাওয়া যায়।
( ১ ) প্ৰবন্ধলেখক মহামহোপাধ্যায়ের মত পত্র দ্বারা জ্ঞাক্ত হইয়াছেন ৷ ”

